
به‌شى یه‌كه‌م: ناساندنى كارى گه‌نجینه‌ى گه‌رمیان

1. به‌ڕێوبه‌رایه‌تى گه‌نجینه‌ى گه‌رمیان چیه‌؟

به‌ڕێوبه‌رایه‌تــى گه‌نجینــه‌ى گه‌رمیــان نوێنــه‌رى وه‌زاره‌تى داراییه‌ 
لــه‌ گه‌رمیان بــۆ كۆكردنه‌وه‌ى داهــات و تۆماركردنى خه‌رجیه‌كان 
بــه‌و به‌ڕێوبه‌رایه‌تیانه‌ى مه‌ركه‌زین و به‌وانه‌شــى لامه‌ركه‌زین، هه‌ر 
بابه‌تێــك په‌یوه‌ندیدار بێت به‌ داهات و خه‌رجیه‌وه‌ ده‌گه‌ڕێته‌وه‌ بۆ 

ئه‌م به‌ڕێوبه‌رایه‌تیه‌.
به‌ڕێوبه‌رایه‌تــى گه‌نجینه‌ى گه‌رمیان پێكدێــت له‌ كۆمه‌ڵێك هۆبه،‌ 
ئه‌وانیش: )هۆبه‌ى كارگێرى و خۆیه‌تى، هۆبه‌ى ژمێریارى مه‌ركه‌زى 
و لامه‌ركــه‌زى، هۆبــه‌ى وردبینــى، هۆبــه‌ى ئامــار و كۆمپیوته‌ر، 

هۆبه‌ى یاسایی، هۆبه‌ى كاروبارى رێكخراوه‌كان، هۆبه‌ى ئه‌ندازه‌ و 
هونه‌ری، هۆبه‌ى ژمێریارى، هۆبه‌ى كۆگا و هۆبه‌ى سه‌رپه‌رشتیارى 

ژمێریارى(.
لــه‌ هه‌مــان كاتدا ئــه‌م به‌ڕێوبه‌رایه‌تیه‌ 3 هۆبــه‌ى دارایی هه‌یه‌ له‌ 

قه‌زاى كفرى و ناحیه‌كانى رزگارى و باوه‌نور.
به‌ڕێوبه‌رایه‌تــى گه‌نجینــه‌ى گه‌رمیــان كار بــه‌ یاســاى »أصــول 
المحاســبات العامة«ـــى ژماره‌ 28ـــى ساڵى 1940ـــى هه‌مواركراو 

ده‌كات.

3. كارى هۆبه‌كانى دارایی

بەڕێوبــه‌رى گه‌نجینه‌ى گه‌رمیان ده‌ڵێت: جگه‌ له‌و هۆبانه‌ى كه‌ له‌ 
نێــو به‌ڕێوبه‌رایه‌تى بونــى هه‌یه‌، 3 هۆبه‌ى دیكه‌ى داراییمان هه‌یه‌ 

له‌ قه‌زاى كفرى و ناحیه‌کانى: رزگارى و باوه‌نور.
كه‌نعان جه‌بار، به‌ڕێوبه‌رى گه‌نجینه‌ى گه‌رمیان، باس له‌وه‌ده‌كات: 

به‌ڕێوبه‌رایه‌تیمان 3 هۆبه‌ى دارایى دیكه‌ی هه‌یه‌ له‌ قه‌زاى كفرى و 
ناحیه‌کانى رزگارى و باوه‌نور، ئه‌ركیان ته‌نها كۆكردنه‌وه‌ى داهاته‌ 

كه‌ له‌لایه‌ن هاوڵاتیانه‌وه‌ راده‌ست ده‌كرێت.
وتیشى: ئه‌مه‌ش به‌پێى یاسا و رێنماییه‌كان به‌وشێوه‌یه‌.

2. كاره‌كانى به‌ڕێوبه‌رایه‌تى گه‌نجینه‌ى گه‌رمیان

»له‌ به‌ڕێوبه‌رایه‌تى 2 ده‌ســته‌ى وردبینمان هه‌یه‌، كه‌ ئیشــوكارى 
به‌ڕێوبه‌رایه‌تیــه‌كان راى ده‌كه‌ین به‌ مه‌ركه‌زى و لامه‌ركه‌زیه‌وه‌، بۆ 
هه‌ر ده‌سته‌یه‌ك 5 فه‌رمانبه‌ر و لێپرسراوێكی هەیە به‌ كۆى گشتى 
به‌ هه‌ردو ده‌ســته‌كه‌ 12 فه‌رمانبه‌رین«. تارق خالد، لێپرســراوى 
هۆبه‌ى وردبین له‌ به‌ڕێوبه‌رایه‌تى گه‌نجینه‌ى گه‌رمیان، واى وت.

وتیشــى: ئه‌ركى ئێمه‌ وردبینیكردنى كۆى ئه‌و نوســراو و پســوله‌ 
و كارانه‌یــه‌ كه‌ دێته‌ به‌ڕێوبه‌رایه‌تى، وه‌ك: پێشــینه‌كان، خه‌رجى 

راسته‌وخۆ، لیستى موچه‌، لیستی خه‌رجیه‌كان و داهاتیش.
لــه‌  ژمێریــارى  سه‌رپه‌رشــتیارى  ره‌فیــق،  په‌رویــن  هــاوكات، 
به‌ڕێوبه‌رایه‌تــى گه‌نجینه‌ى گه‌رمیان، ده‌ڵێت: له‌ به‌ڕێوبه‌رایه‌تیمان 
سه‌رپه‌رشتیارى ژمێریاریم بۆ كارى ژمێریارى مه‌ركه‌زى و لامه‌ركه‌زى 
به‌ڕێوبه‌رایه‌تیــه‌كان كــه‌ دێتــه‌ لامــان، ئه‌ركى ئێمــه‌ زیاتر له‌گه‌ڵ 
ئــه‌و به‌ڕێوبه‌رایه‌تیانــه‌ن كه‌ مه‌ركه‌زین و 48 یه‌كــه‌ى ژمێریارییان 
هه‌یــه‌، هاوكات وردبینى كارى ئه‌و به‌ڕێوبه‌رایه‌تیانه‌ش ده‌كه‌ین كه‌ 

لامه‌ركه‌زین و یه‌كه‌ى ژمێریارى تایبه‌ت به‌ خۆیان هه‌یه‌.
هێمــاى بۆئه‌وه‌شــكرد: كارى ئــه‌و به‌ڕێوبه‌رایه‌تیانــه‌ش خۆى له‌: 
)داهــات، بودجــه‌، داهاتى بارمتــه‌، پێشــینه‌كان، كارى تۆمارى 
رۆژانه‌، خه‌رجیــه‌كان و ته‌رخان كردنه‌كان( ده‌بینێته‌وه‌ كه‌ رۆژانه‌ 
ئــه‌م كارانــه‌ ئه‌نجــام ده‌ده‌ین له‌ نێــو به‌ڕێوبه‌رایه‌تــى، دواتر ئه‌م 

كارانه‌ كه‌ ده‌كرێت ئاراســته‌ى به‌شــه‌كانى دیكه‌ى وه‌ك: وردبینى، 
ژمێریــارى و كۆمپیوته‌ر ده‌كرێت بۆ تۆماركردنیان، كه‌ ئه‌مه‌ش به‌ 
نزیكــه‌ى 40 فه‌رمانبه‌ر ئه‌م كارانــه‌ ئه‌نجام ده‌ده‌ن، دواتر ده‌كرێت 

به‌ چه‌ك و ده‌نێردرێت بۆ بانك.
ده‌شــڵێت: ئه‌مه‌ جگه‌ لــه‌وه‌ش مانگانه‌ تــه‌رازوى پێداچونه‌وه‌مان 
هه‌یه‌ كه‌ هه‌مو مانگێك ده‌بێت خه‌رجى و داهات به‌یه‌كه‌وه‌ یه‌كسان 
بن، ئه‌گــه‌ر گرفتێكیش هه‌بێت ئه‌وه‌ ده‌بێت چاك بكرێته‌وه‌، ئه‌مه‌ 
جگــه‌ له‌وه‌ى پاكتــاوى داهاتمــان هه‌یه‌ كۆتایى ســاڵ كه‌ ده‌بێت 

بنێردرێته‌وه‌ بۆ وه‌زاره‌ت.
له‌بــاره‌ى ئه‌و به‌ڕێوبه‌رایه‌تیانــه‌ى كه‌ لامه‌ركه‌زین كاره‌كانیان چۆن 
رایــى ده‌كرێــت؟ سه‌رپه‌رشــتیارى ژمێریــارى لــه‌ به‌ڕێوبه‌رایه‌تى 
گه‌نجینه‌ى گه‌رمیان جه‌خت له‌وه‌ ده‌كاته‌وه‌: ئه‌و به‌ڕێوبه‌رایه‌تیانه‌ى 
كه‌ لامه‌ركه‌زین و یه‌كه‌ى ژمێریارییان هه‌یه‌ و داهاتیان راســته‌وخۆ 
ده‌چێته‌ ســه‌ر یه‌كه‌ى ژمێریارى خۆیان، خۆیان ئه‌و كارانه‌ ئه‌نجام 
ئه‌ده‌ن و ئێمه‌ش وردبینى ده‌كه‌ین، ئه‌ركى ئێمه‌ ته‌نها ته‌رخانكردنه‌ 
بۆیان كه‌ بیانه‌وێت پرۆژه‌یه‌ك ئه‌نجام بده‌ن و ره‌زامه‌ندى وه‌زاره‌تى 
خۆیــان پێیه‌، بــۆ ته‌رخانكردنه‌كــه‌ش له‌یه‌كى ژمێریــارى ئێمه‌وه‌ 
ته‌رخانكردنى پاره‌یان بۆ ده‌خرێته‌ سه‌ر یه‌كه‌ى ژمێریاریى خۆیان.

٤. په‌یوه‌ندیی فه‌رمانگه‌كان له‌گه‌ڵ گه‌نجینه‌ى گه‌رمیان

ا. ئه‌و فه‌رمانگانه‌ى مه‌ركه‌زینا. ئه‌و فه‌رمانگانه‌ى مه‌ركه‌زین

ئــه‌و فەرمانگە و به‌ڕێوبه‌رایه‌تیانه‌ى كه‌ مه‌ركه‌زین و ژمارەیان 48 
دەزگایــە، ته‌واوى كاره‌كانیان ده‌چێتــه‌وه‌ گه‌نجینه‌ى گه‌رمیان، چ 
له‌ داهات و چ له‌ خه‌رجكردن دا، كه‌ ئه‌مه‌ش به‌پێى رێنماییه‌كانى 
وه‌زاره‌تى دارایی به‌وشێوه‌یه‌یه‌، هاوكات وردبینیكردن مامه‌ڵه‌كان و 
كردنى به‌چه‌ك و ئاراسته‌كردنى بۆ بانك، هه‌ر له‌رێگه‌ى گه‌نجینه‌ى 

گه‌رمیانه‌وه‌یه‌.
حــازم كه‌ریــم، به‌ڕێوبــه‌رى گشــتى كاره‌بــاى گه‌رمیــان، وتــى: 
په‌یوه‌ندیمــان له‌گه‌ڵ گه‌نجینه‌ حســاب مه‌ركه‌زیــه‌ و پاكتاوكردنى 
خه‌رجیه‌كانمــان له‌لاى ئه‌وانه‌ و بوه‌ بــه‌ ئۆنلاینیش و له‌وێ هه‌مو 

داهات كۆده‌كرێته‌وه‌.
باســى له‌وه‌شــكرد: هه‌مــو كاره‌كانمان ده‌ڕواته‌وه‌ ئــه‌وێ، ئه‌وه‌ى 
په‌یوه‌ندى به‌ داهات و خه‌رجیه‌وه‌ هه‌بێت له‌وێوه‌ ئاراســته‌ى بانك 

ده‌كرێت و ده‌كرێت به‌ چه‌ك.
به‌هه‌مان شێوه‌، ئه‌كره‌م ساڵح، سه‌رۆكى شاره‌وانى كه‌لار، ده‌ڵێت: 
پێشــتر هیچ كارێكمان نه‌چوه‌ته‌ گه‌نجینــه‌ و وردبینى بۆ بكرێت، 
ته‌نها نه‌ســریه‌ى مانگانه‌ نه‌بێت، به‌ڵام ئێســتا تاڕاده‌یه‌ك بوه‌ به‌ 
مه‌ركه‌زى كه‌ پێشتر لامه‌ركه‌زى بوه‌، هه‌ر پسوله‌یه‌كیش رۆشتبێته‌ 

گه‌نجینه‌ راسته‌وخۆ رۆشتوه‌ بۆ بانك.
وتیشــى: به‌ڵام بۆ پرۆژه‌كان جیاوازه‌، هه‌ر پرۆژه‌یه‌ك كه‌ ده‌كرێت 
ره‌زامه‌ندى وه‌زاره‌تى بۆ وه‌رده‌گرین، ئه‌گه‌ر پرۆژه‌كه‌ له‌ 100 ملیۆن 
دینــار زیاتربێــت، ئــه‌وه‌ راگه‌یاندنى ته‌نده‌رینى بــۆ ده‌كه‌ین و به‌ 
ته‌نده‌ریــن وه‌رئه‌گیرێت، دواتر به‌ ســولفه‌ بــۆى خه‌رج ده‌كرێت له‌ 

بانك.
هێمــاى بۆ ئه‌وه‌شــكرد: لــه‌ هه‌مان كاتدا ئه‌گه‌ر له‌ســه‌ر بودجه‌ى 

شــاره‌وانى بێت وه‌ك پرۆژه‌ خزمه‌تگوزارییه‌كان، ئه‌مه‌ش دو جۆر 
خه‌رجــى هه‌یــه‌: یه‌كێك بــۆ پــرۆژه‌ خزمه‌تگوزارییه‌كانه‌، ئه‌وه‌ى 
دیكه‌شــیان بۆ بودجــه‌ى فه‌رمانگه‌یه‌ كه‌ هــى مانگانه‌یه‌، ئه‌مه‌ش 

ده‌ڕواته‌وه‌ گه‌نجینه‌.
»كۆمه‌ڵێــك كارمان له‌گه‌ڵ به‌ڕێوبه‌رایه‌تــى گه‌نجینه‌ى گه‌رمیانه‌، 
ئه‌وانیش لیستى موچه‌ى مامۆستایانى میلاك و وانه‌بێژان، هاوكات 
كارى خه‌رجــى مانگانــه‌ى به‌رێوبه‌رایه‌تیمــان له‌گــه‌ڵ ئیفاده‌كان، 
ئه‌مــه‌ش به‌گوێره‌ى پســوله‌ ده‌كرێت كه‌ به‌گوێــره‌ى رێنماییه‌كان 
كارى له‌ســه‌ر ده‌كرێت، له‌گه‌ڵ ئه‌وه‌شــدا پــاره‌ى تاقیكردنه‌وه‌كان 
كــه‌ ئه‌مه‌ش هه‌ر له‌ رێگــه‌ى گه‌نجینه‌وه‌یه‌ و ده‌كرێت به‌ چه‌ك بۆ 
بانك«. ئیسماعیل سه‌مین، به‌ڕێوبه‌رى به‌ڕێوبه‌رایه‌تى په‌روه‌رده‌ى 

كفرى، واى وت.
هاوكات، سامان مه‌حمود، به‌ڕێوبه‌رى بەڕێوبەرایەتی نه‌خشه‌دانانى 
ئاوه‌دانى گه‌رمیان، ده‌ڵێت: ئێمە ســولفەیەکى 2 ملیۆن دیناریمان 
هه‌یــه‌ له‌گه‌ڵ موچــه‌ى كارمه‌نده‌كانمان، ئه‌مه‌یــه‌ په‌یوه‌ندى ئێمه‌ 
له‌گــه‌ڵ به‌ڕێوبه‌رایه‌تــى گه‌نجینه‌، هاوكات له‌لاى ئــه‌وان وردبینى 
ده‌كرێت و پسوله‌كان و داواكارییه‌كانمان جێبه‌جێده‌كه‌ن له‌ لیژنه‌، 
هــاوكات خه‌رجیه‌كانیــش ئه‌وان پاكتــاوى ئه‌كــه‌ن و دایئه‌خه‌ن، 

چونكه‌ مه‌ركه‌زین.
وتیشــى: ئه‌و داهاته‌شى بۆمان ته‌رخان ده‌كرێت ناتوانین خه‌رجى 
بكه‌ین، ته‌نها له‌ كاتێكدا نه‌بێت بۆ ئه‌نجامدانى ماسته‌رپلانێك یان 
دروســتكردنى نه‌خشــه‌یه‌ك یان نوێكردنه‌وه‌ى، ئه‌وكاته‌ش ده‌بێت 
به‌ ده‌رخســته‌یه‌ك ئاراسته‌ى گه‌نجینه‌ی بكه‌ین له‌وێوه‌ پاره‌مان بۆ 

ته‌رخان ده‌كرێت.

په‌یوه‌ندیه‌كــى  گه‌رمیــان  به‌ڕێوبه‌رایه‌تیه‌كانــى  و  فه‌رمانگــه‌ 
راســته‌وخۆیان له‌گه‌ڵ به‌ڕێوبه‌رایه‌تــى گه‌نجینه‌ى گه‌رمیاندا هه‌یه‌، 

ئه‌و فه‌رمانگانه‌ش دابه‌ش بون به‌سه‌ر دو جۆر مامه‌ڵه‌دا )مه‌ركه‌زی 
و لامه‌ركه‌زی(.

ب. ئه‌و فەرمانگانه‌ى لامه‌ركه‌زینب. ئه‌و فەرمانگانه‌ى لامه‌ركه‌زین

ئه‌و به‌ڕێوبه‌رایه‌تیانه‌ى لامه‌ركه‌زین و ژمارەیان 21 دەزگایە، ته‌واوى 
كاره‌كانیــان له‌لایه‌ن خودى خۆیانه‌وه‌ ئه‌نجام ده‌درێت چ له‌ داهات 
كه‌ ده‌خرێته‌ حســاب بانكى تایبــه‌ت به‌خۆیان و داخراوه‌، هاوكات 
مامه‌ڵه‌كانیان چ ژمێركارى بێت چ پسوله‌كان بێت چ وردبینیكردن 
بێــت له‌لایه‌ن خودى خۆیانه‌وه‌ ئه‌نجــام ده‌درێت، ته‌نها كارێك كه‌ 
ده‌یانبه‌ستێته‌وه‌ به‌ گه‌نجینه‌ى گه‌رمیانه‌وه‌ ته‌رخانكردنه‌كانه‌، چ بۆ 

پرۆژه‌كان و چ بۆ نه‌سریه‌ى مانگانه‌ و چ بۆ موچه‌.
عه‌دنــان خه‌لیــل، به‌ڕێوبه‌رى به‌ڕێوبه‌رایه‌تــى رێگاوبانى گه‌رمیان، 
وتــى: په‌یوه‌ندیمان له‌گه‌ڵ گه‌نجینه‌ى گه‌رمیان لامه‌ركه‌زیه‌ و زیاتر 
بودجــه‌ى ئاســاییمان له‌لایه‌ن ئه‌وانــه‌وه‌ ته‌مویــل ده‌كرێت، به‌ڵام 
بودجه‌ى وه‌به‌رهێنانمان له‌ گه‌نجینه‌ى 2ـــى ســلێمانیه‌وه‌ ته‌مویل 

ده‌كرێت، بۆیه‌ زیاتر پاكتاوى پێشینه‌كان له‌لاى خۆمانه‌.
هێمــاى بۆئه‌وه‌شــكرد: موچــه‌ى مانگانه‌مــان له‌گــه‌ڵ نه‌ســریه‌ى 

مانگانه‌مان له‌گه‌ڵ گه‌نجینه‌ى گه‌رمیاندایه‌.
هاوكات، نه‌وزاد حه‌مید، به‌ڕێوبه‌رى به‌ڕێوبه‌رایه‌تی ئاوى ده‌وروبه‌رى 
گه‌رمیــان، بــاس لــه‌وه‌ ده‌كات: كاره‌كانــى ئێمه‌ هه‌مــوى له‌گه‌ڵ 
گه‌نجینــه‌ى گه‌رمیانــه‌، به‌ جۆرێك ته‌رخان كردنمــان ده‌كه‌وێته‌وه‌ 

ئه‌وێ كه‌ له‌ %17ـــى ئــه‌و داهاته‌ى بۆمان ته‌رخــان كراوه‌ به‌پێى 
رێنماییه‌كانى وه‌زاره‌ت كه‌ بۆ خۆمان خه‌رجى ئه‌كه‌ين.

دەشــڵێت: ئه‌مه‌ش به‌ نوســراو كه‌ داواى ده‌كه‌ین و ده‌یخه‌نه‌ سه‌ر 
حســاب بانكــى خۆمان كه‌ تایبه‌تــه‌ و له‌وێــوه‌ ده‌توانین خه‌رجى 
بكه‌یــن، ئه‌مه‌ جگه‌ لــه‌ موچه‌ى فه‌رمانبه‌ره‌كانمان كه‌ ئاراســته‌ى 

گه‌نجینه‌ ده‌كرێت و له‌وێشه‌وه‌ بۆ بانك.
»ئێمه‌ لامه‌ركه‌زین و په‌یوه‌نیدمان له‌گه‌ڵ گه‌نجینه‌ لیستى موچه‌یه‌، 
كه‌ بۆیان ده‌نێرین و وردبینى ده‌كه‌ن، گرفتێك هه‌بێت چاره‌سه‌رى 
ده‌كه‌ین، تایبه‌ت له‌ ده‌رماڵه‌كاندا كه‌ بۆ فه‌رمانبه‌ره‌كانمان حساب 
ده‌كرێــت«. خه‌لیــل بــه‌رزان بــرزۆ، به‌ڕێوبــه‌رى به‌ڕێوبه‌رایه‌تــى 

دابه‌شكردنى كاره‌باى كه‌لار، واى وت.
ســامان ره‌حیم، به‌ڕێوبه‌رى به‌ڕێوبه‌رایه‌تى ئاوى كه‌لاریش ده‌ڵێت: 
هه‌مــو خه‌رجیه‌كان و موچه‌مــان له‌لایه‌ن گه‌نجینــه‌ى گه‌رمیانه‌وه‌ 
ته‌رخان كردنمان بۆ ده‌كرێت، ئێمه‌ سیســته‌مى لامه‌ركه‌زى په‌یڕه‌و 
ده‌كه‌ین، ده‌بو ســه‌ربه‌خۆ بوینایه‌، به‌ڵام به‌هۆى په‌ســه‌ندنه‌كردنى 
بودجــه‌وه‌ بۆ ماوه‌ى 9 ســاڵه‌ هه‌موى بوه‌ بــه‌ مه‌ركه‌زى، ئه‌مه‌ش 

رۆتینێكى زۆرمان بۆ دروست ده‌كات له‌ رایكردنى مامه‌ڵه‌كان.

به‌پێى وته‌ى به‌شــێك له‌ به‌ڕێوبه‌ره‌كان له‌ ســنورى گه‌رمیان، ئه‌و 
داهاتــه‌ى كه‌ لــه‌ فه‌رمانگــه‌كان كۆده‌كرێته‌وه‌ به‌ پســوله‌ى )37 
ئه‌لیف( راده‌ستى بانك ده‌كرێت، به‌ڕێوبه‌رى گه‌نجینه‌ى گه‌رمیانیش 
ده‌ڵێــت، ئــه‌و داهاته‌ به‌ پســوله‌ى )35 ئه‌لیف( راده‌ســتى بانك 

ده‌كرێت.
ئه‌كره‌م ســاڵح، ســه‌رۆكى شــاره‌وانى كه‌لار، ده‌ڵێت: ئێمه‌ یه‌كه‌ى 
ژمێریــارى تایبه‌ت به‌ خۆمان هه‌یه‌ كه‌ چه‌ن یه‌كه‌یه‌كه‌، ئه‌وانیش: 
یه‌كــه‌ى داهات، فرۆشــتنى زه‌وى و وه‌رگرتنى پاره‌ى تۆماركردنى 
موڵك، هه‌ر داهاتێك دێته‌ شاره‌وانى راسته‌وخۆ ده‌چێته‌ سه‌ر ئه‌و 
حساب بانكیه‌ ئه‌ویش به‌ پسوله‌ى )37 ئه‌لیف(، رۆژانه‌ش داهات 

راده‌ست ده‌كه‌ین.
هاوكات، حازم كه‌ریم، به‌ڕێوبه‌رى گشــتى كاره‌باى گه‌رمیان وتى: 
یه‌كــه‌ى ژمێریــارى تایبــه‌ت بــه‌ خۆمــان هه‌یه‌ له‌ بانكــى كه‌لار و 
هه‌فتانه‌ش هه‌ر بڕه‌ پاره‌یه‌ك بێته‌ به‌رده‌ســتمان ئه‌وه‌ راســته‌وخۆ 
به‌ پســوله‌ى )37 ئه‌لیف( راده‌ســتى بانكى ده‌كه‌ین، ئه‌مه‌ جگه‌ 
لــه‌وه‌ى چه‌ند دانه‌یه‌كى دیكه‌ى حســاب بانكــى دیكه‌مان هه‌یه‌ بۆ 
نمونــه‌ هى وه‌به‌رهێنان له‌گــه‌ڵ هه‌ر پرۆژه‌یه‌ك كه‌ ئه‌نجامى بده‌ین 
ده‌بێت نوسراو بۆ گه‌نجینه‌ بكه‌ین ئه‌وكات ده‌توانین پاره‌ وه‌ربگرین 

له‌ بانك.
وتیشــى: به‌ڕێوبه‌رایه‌تیه‌كانى دابه‌شــكردنى كاره‌بــاى قه‌زاكانیش 

حساب بانكى خۆیان هه‌یه‌ و راده‌ستى ده‌كه‌ن.
»ئێمه‌ به‌ پســوله‌ى )37 ئه‌لیف( داهات راده‌ستى بانك ده‌كه‌ین، 
دواتر ئاراسته‌ى وه‌زاره‌تى كاره‌باى ده‌كه‌ین«. خه‌لیل به‌رزان برزۆ، 
به‌ڕێوبه‌رى به‌ڕێوبه‌رایه‌تى دابه‌شكردنى كاره‌باى كه‌لار، واى وت.

نــه‌وزاد حه‌میــد، به‌ڕێوبــه‌رى به‌ڕێوبه‌رایه‌تــى ئــاوى ده‌وروبــه‌رى 
گه‌رمیــان، بــاس لــه‌وه‌ ده‌كات: هه‌مو ئه‌و داهاتانــه‌ى كه‌ دێته‌وه‌ 
به‌ڕێوبه‌رایه‌تیمان به‌ پســوله‌ى )37 ئه‌لیف( راده‌ستى گه‌نجینه‌ى 
ئه‌كه‌یــن و له‌وێشــه‌وه‌ بۆ یه‌كه‌ى ژمێریــارى تایبه‌ت به‌ خۆمان كه‌ 

له‌ بانكدایه‌.
هێماى بۆ ئه‌وه‌شــكرد: ئێمه‌ پاره‌ى ئاو كۆمپانیاى ئۆرانۆس كۆى 
ده‌كاته‌وه‌، ئه‌وه‌شــى كه‌ دێته‌وه‌ لاى ئێمه‌ پاره‌ى هاوبه‌شــى ئاوه‌ 
له‌گــه‌ڵ ئــه‌و قه‌رزانه‌ى كه‌ هه‌یه‌، ئه‌ویش لــه‌ ماوه‌ى 24 كاتژمێردا 
ده‌بێت راده‌ســتى گه‌نجینه‌ بكرێــت، ئه‌گه‌رچى هه‌ندێكجار ده‌چێته‌ 

چه‌ند رۆژێك.
له‌ به‌رامبه‌ردا، كه‌نعان جه‌بار، به‌ڕێوبه‌رى به‌ڕێوبه‌رایه‌تى گه‌نجینه‌ى 
گه‌رمیان، وتى: هه‌مو به‌ڕێوبه‌رایه‌تیه‌كان به‌ پسوله‌ى )37 ئه‌لیف( 
داهــات وه‌رده‌گرن، هــاوكات به‌ پســوله‌ى )35 ئه‌لیف( ده‌خرێته‌ 
بانكه‌وه‌، گه‌نجینه‌ش به‌ پســوله‌ى )34 ئه‌لیف( داهات وه‌رده‌گرین 
كه‌ ته‌نها ئێمه‌ كار به‌و پسوله‌یه‌ ئه‌كه‌ین، هاوكات به‌ پسوله‌ى )35 

ئه‌لیف( ده‌خرێته‌ بانكه‌وه‌.
جه‌تى له‌وه‌كرده‌وه‌: ته‌نها ئه‌مین ســندوقى گه‌نجینه‌ به‌ پســوله‌ى 

)34 ئه‌لیف( داهات وه‌رده‌گرین.
جیــاواز لــه‌و به‌ڕێوبه‌رایه‌تیانــه‌ى كــه‌ داهاتیان هه‌یــه‌ هه‌ندێك له‌ 
به‌ڕێوبه‌رایه‌تیه‌كان داهاتیان نیه‌، ئه‌وه‌ى هه‌یه‌ ته‌نها ته‌رخانكردنیان 

بۆ ئه‌نجام ده‌درێت.
ئيسماعیل ســه‌مین، به‌ڕێوبه‌رى به‌ڕێوبه‌رایه‌تى په‌روه‌رده‌ى كفرى، 
وتــى: یه‌كــه‌ى ژمێریــارى تایبه‌ت به‌ خۆمــان هه‌یــه‌ له‌گه‌نجینه‌، 
به‌پێچه‌وانه‌وه‌ى فه‌رمانگه‌كانى دیكه‌ هیچ داهاتێكمان نیه‌ راده‌ستى 
بانكــى بكه‌یــن، پاره‌یه‌كیش نیه‌ به‌ ناوى ئێمــه‌وه‌ دانرابێت، بۆیه‌ 

ئێمه‌ راسته‌وخۆ مامه‌ڵه‌ له‌گه‌ڵ وه‌زاره‌ت ده‌كه‌ین.
هــاوكات، ســامان مه‌حمود، به‌ڕێوبــه‌رى نه‌خشــه‌دانانى ئاوه‌دانى 
گه‌رمیــان ده‌ڵێت: ئێمه‌ تاوه‌كو ئێســتا داهاتمان نه‌بوه‌، به‌ڵكو به‌ 
ره‌زامه‌نــدى لایه‌نه‌كان بڕیاردراوه‌ مانگانه‌ له‌ %1ـــى كۆى گوژمه‌ى 
داهاتى شاره‌وانیه‌كان بۆ ئێمه‌ بێت و بخرێته‌ سه‌ر حساب بانكیمان 
كــه‌ بۆ مــاوه‌ى چه‌ند مانگێــك ده‌بێــت كردومانه‌تــه‌وه‌، ئه‌گه‌رنا 

وه‌كخۆمان هیچ داهاتێكمان نیه‌ تاوه‌كو راده‌ستى بكه‌ین.

٥. راده‌ستكردنى داهاتى به‌ڕێوبه‌رایه‌تیه‌كان

جگه‌ له‌ راییكردنى كاروبارى فه‌رمانگه‌ حكومیه‌كان، هه‌ندێك كارى 
دیكــه‌ش ده‌ڕواتــه‌ گه‌نجینــه‌ى گه‌رمیان بۆ ته‌مویلكــردن، یه‌كێك 

له‌وانه‌ كۆمپانیاكانه‌.
كه‌نعان جه‌بار، به‌ڕێوبه‌رى گه‌نجینه‌ى گه‌رمیان، باس له‌وه‌ده‌كات: 
جگــه‌ لــه‌ كاره‌كانى فه‌رمانگــه‌كان، هه‌ندێــك كارى دیكه‌ش دێته‌ 
لامــان، یه‌كێك له‌وانه‌ كاره‌كانى كۆمپانیاكانه‌، بۆنمونه‌ كۆمپانیاى 
پاككردنــه‌وه‌ى به‌شــه‌ ناوخۆیه‌كانــى زانكــۆى گه‌رمیــان، كارى 

ته‌مویلكردنیــان »پارەپێدانیــان« دێتــه‌ لاى ئێمــه‌ و به ‌چه‌ك له‌ 
بانك پاره‌ وه‌رده‌گرن.

وتیشــى: جگــه‌ له‌مانــه‌ كاروبــارى فه‌رمانبــه‌ران كه‌ خانه‌نشــین 
ده‌بــن، ئــه‌وه‌ش دێتــه‌وه‌ لاى ئێمه،‌ له‌گــه‌ڵ وه‌رگرتنى پاداشــتى 
مۆڵه‌تــه‌ كۆكراوه‌كانیــان، ئه‌مه‌ جگه‌ له‌ وه‌رگرتنه‌وه‌ى پێشــینه‌ى 

هاوسه‌رگیریش.

٦. جگه‌ له‌ راییكردنى مامه‌ڵه‌ى فه‌رمانگه‌كان كارى كۆمپانیاكانیش ده‌چێته‌ گه‌نجینه‌

هه‌مو به‌ڕێوبه‌رایه‌تیه‌كان به‌ پسوله‌ى )37 ئه‌لیف( داهات وه‌رده‌گرن، 
هاوكات به‌ پسوله‌ى )35 ئه‌لیف( ده‌خرێته‌ بانكه‌وه‌

«

»

هه‌ر به‌ڕێوبه‌رایه‌تیه‌ك هه‌ژمارى )حســاب( بانكى تایبه‌ت به‌ خۆى 
هه‌یه‌، به‌جۆرێك له‌ ســنورى گه‌رمیان 49 حساب بانكى مه‌ركه‌زى 
و 21 حســاب بانكــى لامه‌ركــه‌زى بونــى هه‌یه‌ لــه‌ به‌ڕێوبه‌رایه‌تى 

گه‌نجینه‌ى گه‌رمیان.
سامان ره‌حیم، به‌ڕێوبه‌رى به‌ڕێوبه‌رایه‌تى ئاوى كه‌لار ده‌ڵێت: وه‌ك 
هه‌ر پاره‌یه‌ك كه‌ دێته‌ به‌ڕێوبه‌رایه‌تیمان راســته‌وخۆ ســپاردنى بۆ 
ده‌كرێت بۆ سه‌ر هه‌ژمارى بانكى كۆتایمان كه‌ تایبه‌ته‌ به‌ خۆمان.
وتیشــى: دواتر له‌و داهاته‌ى كه‌ ده‌ستمان ده‌كه‌وێت به‌ ره‌زامه‌ندى 
وه‌زاره‌تى شــاره‌وانى ته‌رخانكردنمان بــۆ ده‌كرێت به‌ رێژه‌ى 17% 

له‌لایه‌ن گه‌نجینه‌ى گه‌رمیانه‌وه‌، بۆ هه‌ژمارى تایبه‌تى خۆمان.
»ئێمــه‌ 3 یه‌كه‌ى ژمێریارى بانكى تایبه‌ت به‌خۆمان هه‌یه‌، یه‌كه‌ى 
906 تایبه‌تــه‌ به‌ خۆمان و یه‌كه‌یه‌كى ئاســاییه‌، هــاوكات یه‌كه‌ى 
5097 تایبه‌تــه‌ بــه‌ موچــه‌، یه‌كــه‌ى ژمێریارى بانكــى تایبه‌ت به‌ 
داهاتمان هه‌یه‌ ئه‌مه‌ش داخراوه‌، كه‌س ناتوانێت ده‌ستكارى بكات 
و لــه‌ بانكى گه‌رمیانه‌، ناتوانین خه‌رجى بكه‌ین تاوه‌كو ره‌زامه‌ندى 
وه‌زاره‌تــى دارایــی و كاره‌بــاى بۆ وه‌رنه‌گرین بۆ هــه‌ر پرۆژه‌یه‌ك، 
له‌بــه‌ر ئــه‌وه‌ى لامه‌ركه‌زیــن«. خه‌لیل بــه‌رزان بــرزۆ، به‌ڕێوبه‌رى 

به‌ڕێوبه‌رایه‌تى دابه‌شكردنى كاره‌باى كه‌لار، وای وت.
هێمــاى بــۆ ئه‌وه‌شــكرد: گه‌نجینــه‌ى گه‌رمیــان ته‌نهــا ده‌توانــن 
ته‌رخانكردنمان بۆ بكه‌ن، ئه‌گه‌رنا هه‌مو كاره‌كان له‌لاى خۆمانه‌.

شــادیه‌ حسێن، به‌ڕێوبه‌رى گشتى كشتوكاڵى گه‌رمیان، هێماى بۆ 
ئه‌وه‌كرد: به‌ڕێوبه‌رایه‌تى گشــتیمان له‌گه‌ڵ كه‌لار یه‌كه‌ى ژمێریارى 

تایبــه‌ت به‌ خۆمــان هه‌یه‌ كه‌ 2 یه‌كه‌ى ژمێریارییــه‌، ئه‌وه‌ى ئێمه‌ 
لامه‌ركه‌زیــه‌ و ده‌ســه‌ڵاتێكى ره‌هــا ترمان هه‌یــه‌، به‌جۆرێك دواى 
ته‌واوكردنى داتا و رێكخســتنه‌وه‌ى پێشینه‌كان مانگانه‌ ده‌چێته‌وه‌ 
گه‌نجینــه‌ى گه‌رمیــان، دواتــر پاكتاوكردنــى داهاتمــان هه‌یه‌ كه‌ 
مانگانــه‌ ئه‌نجامى ئه‌ده‌ین و ئاراســته‌ى بانكى گه‌رمیانى ده‌كه‌ین، 
بۆ هه‌ر پرۆژه‌یه‌كیش ئه‌وانه‌ ته‌رخانكردنمان بۆ ده‌كه‌ن، ئه‌گه‌رچى 

ده‌سه‌ڵاتى خه‌رجكردنى 2 ملیۆن و 500 هه‌زار دینارمان هه‌یه‌.
ده‌شــڵێت: چه‌نــد یه‌كه‌یه‌كــى ژمێریاریمان هه‌یــه‌، یه‌كه‌ى 4735 
تایبه‌ته‌ به‌ پێشینه‌ى مانگانه‌ و سه‌رجه‌م خه‌رجیه‌كان كه‌ له‌ بانكى 
كــه‌لاره‌وه‌ ته‌واو ده‌كرێن، هاوكات یه‌كه‌ى 4734 تایبه‌ته‌ به‌ داهات 
و ئه‌مانات، له‌گه‌ڵ ئه‌وه‌شدا یه‌كه‌ى 4621 تایبه‌ته‌ به‌ موچه‌ و ئه‌و 
مافانــه‌ى كه‌ بــۆ فه‌رمانبه‌ران هه‌یه‌، له‌ هه‌مان كاتدا یه‌كه‌ى 1057 
تایبه‌ته‌ به‌ بنه‌تۆى جوتیاران له‌ ده‌سه‌ڵاتى حكومه‌تى ناوه‌نده‌.

باســى له‌وه‌شــكرد: ئه‌مــه‌ بــۆ به‌ڕێوبه‌رایه‌تــى كشــتوكاڵى كه‌لار 
جیاوازتــره‌ و ده‌ســه‌ڵاتیان دیاریكراوه‌، ده‌ســه‌ڵاتى خه‌رجكردن و 
ته‌رخانكردن هه‌موى له‌ گه‌نجینه‌ى گه‌رمیانه‌وه‌یه‌، به‌ڵام كارى ئێمه‌ 

له‌لاى گه‌نجینه‌ ته‌نها ته‌رخانكردنه‌.
عه‌دنــان خه‌لیل، به‌ڕێوبــه‌رى به‌ڕێوبه‌رایه‌تــى رێگاوبانى گه‌رمیان 
وتــى: ئێمه‌ یه‌كه‌ى ژمێریــارى بانكیمان هه‌یه‌، به‌ڵام داهاتمان نیه‌ 
راده‌ســتى بكه‌ین، ئه‌وه‌ى هه‌یه‌ ته‌مویله‌كانه‌ ده‌خرێته‌ سه‌ر حساب 

بانكیمان.

٧. به‌ڕێوبه‌رایه‌تیه‌كان به‌ هه‌ژمارى بانكیه‌وه‌ گرێدراون‌

یه‌كێك له‌و گرفتانه‌ى كه‌ هه‌ن، ناڕونى و پێنه‌دانى زانیارییه‌ له‌سه‌ر 
داهــات له‌لایــه‌ن فه‌رمانگه‌ حكومیه‌كانه‌وه، ئەمــەش‌ به‌ كۆمه‌ڵێك 
پاســاوى جیاواز، له‌وانــه:‌ وه‌زاره‌ته‌كان ره‌زامه‌ندنیــن كه‌ زانیارى 

له‌سه‌ر داهات بڵاوبكرێته‌وه.
دواى چه‌نــد جارێــك ســه‌ردانكردنى به‌ڕێوبه‌ریه‌تــى گه‌نجینــه‌ى 

گه‌رمیــان، وه‌كخۆیان باســیان لــه‌وه‌ كرد: راگه‌یاندنــى داهات له‌ 
ده‌سه‌ڵاتى ئه‌واندا نیه‌، به‌ڵكو له‌ ده‌سه‌ڵاتى وه‌زاره‌تى دارایی دایه‌، 
بۆیه‌ به‌و پاســاوه‌ ئاماده‌نه‌بــون هیچ داتایه‌ك له‌بــاره‌ى داهاته‌وه‌ 

رابگه‌یه‌نن.

٩. گه‌نجینه‌ داهاتى ئاشكرا ناكات

به‌ڕێوبه‌رایه‌تــى گه‌نجینــه‌ى گه‌رمیــان كاره‌كانى بــه‌ لیژنه‌ ئه‌نجام 
ده‌دات لــه‌ نێو خــودى به‌ڕێوبه‌رایه‌تیه‌كه‌، جگه‌ له‌مه‌ش نوێنه‌ریان 
لــه‌ كۆى ئــه‌و لیژنانه‌دا هه‌یه‌ كه‌ له‌ فه‌رمانگــه‌كان پێكهێنراون بۆ 

هه‌ندێك له‌ كاره‌كان.
كه‌نعان جه‌بــار، به‌ڕێوبه‌رى گه‌نجینه‌ى گه‌رمیان باس له‌وه‌ده‌كات: 
كاره‌كانمــان به‌ لیژنــه‌ ئه‌نجام ده‌ده‌ین، وه‌ك خۆمــان 4 لیژنه‌مان 
هه‌یــه‌ كــه‌ تایبه‌تن بــه‌: )لیژنه‌ى دابه‌شــكردنى موچــه‌، لیژنه‌ى 

كڕیــن، لیژنه‌ى هونــه‌رى، لیژنه‌ى پله‌به‌ركردنه‌وه‌ و ســه‌ره‌ موچه‌ 
و ده‌رماڵه‌كان(، ئه‌م لیژنانه‌ش هه‌ریه‌كى له‌ 3 ئه‌ندام پێكهاتوه‌.

وتیشــى: ئه‌مه‌ جگه‌ له‌وه‌ى ئه‌نداممان هه‌یه‌ له‌ كۆى ئه‌و لیژنانه‌ى 
كــه‌ له‌ به‌ڕێوبه‌رایه‌تیــه‌كان پێكده‌هێنرێت، ئه‌وانیش: )خه‌مڵاندن، 
فرۆشــتن، ته‌نده‌رین، باجى خانوبه‌ره‌، شــیكردنه‌وه‌ى ته‌نده‌ر و... 

هتد(.

٨. كاره‌كانى به‌ڕێوبه‌رایه‌تى گه‌نجینه‌ به‌ لیژنه‌ ئه‌نجام ده‌درێت

به‌پێــى وتــه‌ى به‌شــێك لــه‌ به‌ڕێوبــه‌ران، په‌یوه‌ندیه‌كى باشــیان 
له‌گــه‌ڵ به‌ڕێوبه‌رایه‌تــى گه‌نجینه‌ى گه‌رمیاندا هه‌یــه‌ بۆ راییكردنى 
مامه‌ڵه‌كانیان، ئه‌وه‌ى گرفته‌ نه‌بونى پاره‌یه‌ له‌ بانكدا كه‌ چه‌كه‌كانیان 

وه‌كخۆى ده‌مێنێته‌وه‌ یان دوا ده‌كه‌وێت له‌ خه‌رجكردن.
حــازم كه‌ریــم، به‌ڕێوبــه‌رى گشــتى كاره‌بــاى گه‌رمیــان، وتــى: 
په‌یوه‌ندیه‌كى باشــمان له‌گه‌ڵ گه‌نجینه‌دا هه‌یه‌ و هاوكارێكى باشى 
ئێمــه‌ن، هه‌ر گرفتێكیش هه‌بوبێت چاره‌ســه‌ركراوه‌ به‌گوێره‌ى ئه‌و 

رێنمایانه‌ى كه‌ هه‌یه‌ و نه‌بونه‌ته‌ ئاسته‌نگ بۆ ئێمه‌.
ئه‌كره‌م ســاڵح، سه‌رۆكى شــاره‌وانى كه‌لار، ده‌ڵێت: په‌یوه‌ندیه‌كى 
باشمان هه‌یه‌ له‌گه‌ڵ به‌ڕێوبه‌رایه‌تى گه‌نجینه‌ بۆ راییكردنى كاره‌كان 
كــه‌ په‌یوه‌ندیدارن به‌وانه‌وه‌، ته‌نانه‌ت كه‌ وردبینى ده‌كه‌ن گرفتێك 

هه‌بێت بۆمان ده‌گه‌ڕێننه‌وه‌ بۆ چاككردنى.
وتیشى: ئه‌وه‌ى گرفته‌ بۆ ئێمه‌ پاره‌ى نه‌ختینه‌یه‌ كه‌ له‌ بانكدا نیه‌ 
نه‌ك گه‌نجینه‌، ئه‌و مامه‌ڵانه‌ى كه‌ ئه‌چێته‌ گه‌نجینه‌ ئه‌وان ئه‌یكه‌ن 
بــه‌ چه‌ك و ئه‌ڕواتــه‌ بانك، ئه‌وانیش نه‌ســرییه‌ى فه‌رمانگه‌یه‌، بۆ 

نمونه‌ ئێمه‌ مانگانه‌ 25 ملیۆن دیناره‌.
نــه‌وزاد حه‌میــد، به‌ڕێوبــه‌رى به‌ڕێوبه‌رایه‌تــى ئــاوى ده‌وروبــه‌رى 
گه‌رمیــان، باس لــه‌وه‌ ده‌كات په‌یوه‌ندیه‌كى باشــیان هه‌یه‌ له‌گه‌ڵ 
گه‌نجینــه‌، ئه‌گه‌رچى هه‌ندێكجار كێشــه‌ى ژمێریارى ده‌بێت، به‌ڵام 
وه‌كخــۆی وتــى: بــه‌و شــێوه‌یه‌ نه‌بوه‌ ببێــت به‌ كێشــه‌، چونكه‌ 
گه‌نجینــه‌ش به‌پێــى ئــه‌و رێنمایی كار ده‌كات كــه‌ بۆیان هاتوه‌ته‌ 

خواره‌وه‌ له‌لایه‌ن وه‌زاره‌تى داراییه‌وه‌.
ده‌شــڵێت: هه‌مــو خه‌رجیه‌ك ده‌بێت بچێتــه‌وه‌ وه‌زاره‌تى دارایی و 

ده‌بێت پابه‌ندیش بن.

به‌هه‌مــان شــێوه‌، عه‌دنــان خه‌لیــل، به‌ڕێوبــه‌رى به‌ڕێوبه‌رایه‌تى 
رێگاوبانــى گه‌رمیان، وتى: وه‌ك گه‌نجینه‌ى گه‌رمیان هیچ گرفتێك 
نیــه‌، به‌ڵكــو‌ ئــه‌وه‌ى هه‌یــه‌ سیســته‌مه‌كه‌یه‌ كه‌ گرفتى دروســت 
كردوه‌، چونكه‌ لامه‌ركه‌زیین، بۆ نمونه‌ پێشتر داواى ته‌مویلى هه‌ر 
پرۆژه‌یه‌كمان بكردایه‌ راســته‌وخۆ بۆمان ده‌كرا، به‌ڵام له‌ ئێســتادا 
كــه‌ بــوه‌ به‌ ئۆنلایــن و به‌پێى رێنماى ژماره‌ 2ـــى ســاڵى 2016 
ده‌بێت سه‌ره‌تا داواى %20ـــى ته‌مویل بكرێت دواتر‌ %80ــــه‌كه‌ى 

داوا بكرێت.
وتیشــى: هه‌مــو ئه‌مانــه‌ ده‌بێت بڕواتــه‌وه‌ به‌ڕێوبه‌رایه‌تى گشــتى 

ژمێركارى هه‌رێم، كه‌ ئه‌مه‌ گرفته‌.
»په‌یوه‌ندیمــان له‌گــه‌ڵ گه‌نجینه‌ باشــه‌ و یارمه‌تیده‌رمانن، به‌ڵام 
به‌هۆى رۆتینى زۆره‌وه‌ كه‌ دروست بوه‌ هه‌ندێكجار ئیشه‌كانمان دوا 
ده‌كه‌وێت، ئه‌گه‌رچى ئێمه‌ سیســته‌مى لامه‌ركه‌زى په‌یڕه‌و ده‌كه‌ین 
و زۆربــه‌ى كاره‌كان له‌لاى خۆمانه‌». ســامان ره‌حیم، به‌ڕێوبه‌رى 

به‌ڕێوبه‌رایه‌تى ئاوى كه‌لار وا ده‌ڵێت.
لــه‌ به‌رامبه‌ردا، كه‌نعان جه‌بــار، به‌ڕێوبــه‌رى گه‌نجینه‌ى گه‌رمیان 
بــاس لــه‌وه‌ده‌كات: په‌یوه‌ندیمان له‌گــه‌ڵ فه‌رمانگــه‌ حكومیه‌كان 
باشه‌ و هیچ گرفتێكمان نیه‌، ئه‌گه‌رچى هه‌ندێكجار تێبینى له‌سه‌ر 

كاره‌كانیان هه‌یه‌ به‌مه‌به‌ستى چاككردن.
له‌باره‌ى كێشه‌كانى په‌یوه‌ست به‌ بانكى گه‌رمیانیشه‌وه‌، به‌ڕێوبه‌رى 
بانكــى گه‌رمیــان، ئاریا ئه‌نوه‌ر، وتى: هه‌مــو ئه‌و چەكانه‌ى كه‌ له‌ 
گه‌نجینه‌وه‌ ره‌وانه‌ى ئێمه‌ ده‌كرێت به‌ مه‌به‌ستى خه‌رجكردنى، رایی 
ده‌كه‌یــن، به‌ڵام كــه‌ دواده‌كه‌وێت په‌یوه‌ندی به‌ كێشــه‌ى نه‌بون و 

كه‌می پاره‌ى نه‌ختینه‌وه‌ هه‌یه‌ له‌ بانك دا.

١١. په‌یوه‌ندى فه‌رمانگه‌كان له‌گه‌ڵ گه‌نجینه‌دا چۆنه‌؟

١٠. رۆژانه‌ داهاتى فه‌رمانگه‌كان راده‌ست ده‌كرێت
»رۆژانــه‌ داهاتى كۆى ئه‌و فه‌رمانگانه‌ راده‌ســت ده‌كرێت له‌لایه‌ن 
ئه‌میــن ســندوقه‌كانى به‌ڕێوبه‌رایه‌تیه‌ مه‌ركه‌زیــه‌كان كه‌ ژماره‌یان 
48 به‌ڕێوبه‌رایه‌تیــه‌ و حســاب بانكیــان هه‌یــه‌«. كه‌نعان جه‌بار، 

به‌ڕێوبه‌رى گه‌نجینه‌ى گه‌رمیان، واى وت.
وتیشــى: هاوكات لامه‌ركه‌زیه‌كان ئه‌و داهاته‌ى كه‌ هه‌یانه‌ ناخرێته‌ 
ســه‌ر حساب بانكى گه‌نجینه‌، به‌ڵكو ده‌خرێته‌ سه‌ر حساب بانكى 

تایبه‌ت به‌ خۆیان كه‌ له‌ بانكدا هه‌یه‌.
هێمــاى بۆ ئه‌وه‌شــكرد: داهاته‌كان به‌ پســوله‌ى )37 ئه‌لیف( له‌ 

هاوڵاتیــان وه‌رده‌گیرێــت و به‌ پســوله‌ى )35 ئەلیــف( ده‌خرێته‌ 
بانكه‌وه‌ و به‌ پسوله‌ى )35 ئه‌لیف( داخڵى حساب بانكى تایبه‌تى 

گه‌نجینه‌ ده‌كرێت كه‌ ته‌نها ئێمه‌ به‌و پسوله‌یه‌ كارده‌كه‌ین.
جه‌ختى له‌وه‌شــكرده‌وه‌: هه‌مو مانگێك ئه‌و داهاته‌ به‌ مه‌ركه‌زى و 
لامه‌ركه‌زیه‌وه‌ ده‌خرێته‌ سه‌ر حساب بانكى ئاشتى له‌ سلێمانی كه‌ 
هــى حكومه‌تى هه‌رێمه‌، هاوكات هه‌مو داهات و خه‌رجیه‌كیش هى 

وه‌زاره‌تى داراییه‌.

11. کەمى فەرمانبەر. کەمى فەرمانبەر

به‌كۆى گشــتى له‌ به‌ڕێوبه‌رایه‌تى گه‌نجینه‌ى گه‌رمیان به‌ هه‌رســێ 
هۆبه‌ى داراییه‌وه‌ له‌ قه‌زاى كفرى و ناحیه‌كانى رزگارى و باوه‌نور، 

91 فه‌رمانبه‌ر هه‌ن‌.
كه‌نعان جه‌بار، به‌ڕێوبه‌رى گه‌نجینه‌ى گه‌رمیان، باس له‌وه‌ده‌كات: 

لــه‌ ســنورى به‌ڕێوبه‌رایه‌تیمان 91 فه‌رمانبه‌ر بونــى هه‌یه‌ به‌ هه‌ر 
ســێ هۆبــه‌ى دارایمان له‌ قــه‌زاى كفرى و ناحیه‌كانــى رزگارى و 
باوه‌نوریــش، لــه‌و رێژه‌یــه‌ش 14 یان گرێبه‌ســتن‌ و 4 دانه‌شــیان 

مۆڵه‌تى بێموچه‌یان هه‌یه‌.

22. كه‌مى پسپۆڕیى له‌ فه‌رمانبه‌ران. كه‌مى پسپۆڕیى له‌ فه‌رمانبه‌ران

به‌ڕێوبه‌رایه‌تــى گه‌نجینه‌ى گه‌رمیان جیاواز له‌ فه‌رمانگه‌كانى دیكه‌ 
پێویســتى به‌ پســپۆڕى تایبه‌ته‌ به‌ ژمێریــارى، چونكه‌ وه‌كخۆیان 
ده‌ڵێــن هه‌مــو كاره‌كانى ئه‌وان ژماره‌یه‌ و پێویســتى به‌ ژمێریاره‌، 

ئه‌م پسپۆڕیه‌ش له‌ به‌ڕێوبه‌رایه‌تیه‌كه‌دا كه‌مه‌.
كه‌نعان جه‌بار، به‌ڕێوبه‌رى گه‌نجینه‌ى گه‌رمیان، باس له‌وه‌ده‌كات: 
یه‌كێــك له‌و گرفتانه‌ى كه‌ هه‌مانه‌ كه‌مى پســپۆرییه‌ له‌ به‌شــه‌كان 

به‌تایبه‌ت ژمێریارى كه‌ كۆڵه‌كه‌ى به‌ڕێوبه‌رایتیه‌كه‌یه‌ و كاره‌كانیشمان 
هه‌مــوى ژمێریارییه‌، ته‌نانه‌ت ئه‌وانه‌شــى كه‌ له‌ به‌شــى وردبینین 
پێویســته‌ پســپۆڕییان ژمێریارى بێت، له‌ كاتێكدا ده‌بێت زۆرترین 

فه‌رمانبه‌رمان ئه‌و پسپۆڕیه‌ بێت.
لــە کــۆی 91 فەرمانبەرەکــەی گەنجینەی گەرمیــان، 25 دانەیان 

پسپۆڕیی ژمێریاریین )17 هەمیشەیی و 8 گرێبەست(.

33. كاركردن به‌ سیستەمى ئیلیکترۆنی. كاركردن به‌ سیستەمى ئیلیکترۆنی

»سیسته‌مى كۆمپیوته‌ر بۆ هه‌مو كاره‌كان به‌كار ده‌هێنین به‌تایبه‌ت 
بــۆ تۆمــاره‌كان به‌ كاغــه‌ز و كۆمپیوته‌ریــش كار ده‌كه‌ین، له‌گه‌ڵ 
ئه‌وه‌شدا زۆرینه‌ى كاره‌كانمان بوه‌ به‌ ئۆنلاین كه‌ هه‌رچى خه‌رجى 
هه‌یــه‌ جگه‌ له‌ موچه،‌ له‌و سیســته‌مه‌ ئۆنلاینــه‌ داخڵ ده‌كه‌ین«. 

كه‌نعان جه‌بار، به‌ڕێوبه‌رى گه‌نجینه‌ى گه‌رمیان واى وت.
ده‌شــڵێت: هه‌مو گه‌نجینــه‌كان له‌ كوردســتان په‌یوه‌ندیمان هه‌یه‌ 
پێكــه‌وه‌، هه‌مــو مانگێك داهات و خه‌رجى تۆمــار ده‌كه‌ین، دواتر 
ده‌ینێرینه‌ به‌شى ژمێركارى مه‌ركه‌ز، ئه‌مه‌ بۆ ئه‌و به‌ڕێوبه‌رایه‌تیانه‌یه‌ 

كــه‌ مه‌ركه‌زیــن، بــه‌ڵام لامه‌ركه‌زیه‌كان خۆیان ئــه‌و كارانه‌ ئه‌نجام 
ده‌ده‌ن.

وتیشى: هاوكات داهاتیش به‌ سیسته‌مێكى دیكه‌یه‌ به‌سه‌رپه‌رشتى 
جێگرى سه‌رۆكى ئه‌نجومه‌نى وه‌زیرانه‌وه‌ ده‌كرێت.

جەختى لەوەشــکردەوە: لە ئێســتادا گرفتى کەمى کۆمپیوتەرمان 
هەیە و داواى نزیکەى 10 کۆمپیوتەرمان کردوە بۆمان دابین بکەن، 

چونکە بەرنامەى نێتۆركینگ به‌كارده‌هێنین.

44. گرفتى بینا. گرفتى بینا

یه‌كێــك له‌و كێشــانه‌ى روبه‌ڕوى به‌شــێك لــه‌ به‌ڕێوبه‌رایه‌تیه‌كان 
بوه‌ته‌وه‌، نه‌بونى بینا تایبه‌ت به‌ خۆیانه‌، به‌رێوبه‌رایه‌تى گه‌نجینه‌ى 

گه‌رمیانیش له‌و كێشه‌یه‌ به‌ده‌ر نین.
كه‌نعان جه‌بار، به‌ڕێوبه‌رى گه‌نجینه‌ى گه‌رمیان، باس له‌وه‌ده‌كات: 
بینــاى خۆمان نیه‌ و له‌ نهۆمێكى بینای بانكى كه‌لار داین، گرفتى 
بینامــان هه‌یــه‌، نه‌بونیشــى كێشــه‌ى زۆرى بۆ دروســت کردوین، 

چونکــە ژورەکانمان کەمــن و کۆگامان نیە بۆ دانانى دۆســیەکان 
و شــتومەک، ناچاربویــن بە رەزامەندى وەزارەتى دارایی شــوێنى 

دیکەمان بە کرێ گرتوە و پاسەوانمان بۆ دابین کردوە.
وتیشى: له‌ ساڵى 2014 زه‌ویمان بۆ ته‌رخان كرا له‌گه‌ڵ باجه‌كانى 
دیكه‌ بینایه‌كمان بۆ دروست بكه‌ن، به‌ڵام به‌هۆى قه‌یرانى داراییه‌وه‌ 

راگیرا، ئه‌گه‌رچى له‌ كۆتا قۆناغ بو بۆ ده‌ستبه‌كاربون.

55. گرفتى ئۆتۆمبیل. گرفتى ئۆتۆمبیل

»1 ئۆتۆمبێلمــان هه‌یــه‌ و مۆدیــل كۆنــه‌ كه‌ هى ســاڵى 2013یه‌ 
، یــه‌ك ئۆتۆمبێــل بــۆ به‌ڕێوبه‌رایه‌تیمــان كه‌مــه‌، چونكــه‌ ئێمه‌ 
لیژنه‌مان هه‌یه‌ و به‌رده‌وام ده‌رچونیان هه‌یه‌، چونكه‌ له‌‌ لیژنه‌كانى‌ 
به‌ڕێوبه‌رایه‌تیه‌كانــى دیكــه‌دا نوێنه‌رمان هه‌یــه‌«. كه‌نعان جه‌بار، 

به‌ڕێوبه‌رى گه‌نجینه‌ى گه‌رمیان، واى وت.
وتیشى: ئه‌مه‌ جگه‌ له‌وه‌ى ئه‌و ئۆتۆمبێله‌ش وه‌ك به‌ڕێوبه‌ر به‌كارى 

ده‌هێنم، بۆیه‌ پێویسته‌ ئۆتۆمبێلى دیكه‌مان بۆ دابین بكه‌ن.

66. مه‌ترسى له‌ناوچو‌نى دۆسیه‌كان. مه‌ترسى له‌ناوچو‌نى دۆسیه‌كان

به‌ڕێوبه‌رى گه‌نجینه‌ى گه‌رمیان، ده‌ڵێت: ئه‌و تۆمارانه‌ى كه‌ هه‌مانه‌ 
به‌هۆى نه‌بونى شوێنى تایبه‌ت بردومانه‌ته‌ ده‌ره‌وه‌ى به‌ڕێوبه‌رایه‌تى، 
له‌گه‌ڵ ئه‌وه‌شــدا مه‌ترســى له‌ناوچو‌نیان هه‌یه‌ به‌ هه‌ر روداوێك كه‌ 
روبدات، له‌گه‌ڵ ئه‌وه‌شدا وێنه‌یان له‌ وه‌زاره‌تى دارایی بونى هه‌یه‌.
كه‌نعان جه‌بــار، به‌ڕێوبه‌رى گه‌نجینه‌ى گه‌رمیان باس له‌وه‌ده‌كات: 
شــوێنى تایبه‌تمان نیه‌ به‌ هه‌ڵگرتنى دۆســیه‌كان و تۆماره‌كان كه‌ 

رۆژانه‌ مامه‌ڵه‌كان تۆمار ده‌كرێن، ناچاربوین به‌شــێكى زۆریمان به‌ 
ره‌زامه‌ندى وه‌زاره‌تى دارایی بردوه‌ته‌ ده‌ره‌وه‌ى به‌ڕێوبه‌رایه‌تى.

ده‌شڵێت: مه‌ترسى له‌ناچونیان هه‌یه‌ له‌ ئه‌گه‌رى ئاگركه‌وتنه‌وه‌یه‌ك 
یــان هه‌ر روداوێك كــه‌ روبدات، به‌ڵام له‌گه‌ڵ ئه‌وه‌شــدا هه‌مو ئه‌و 
تۆمارانــه‌ وێنه‌یــان له‌ وه‌زاره‌تــى دارایی بونى هه‌یــه‌، هاوكات له‌ 

سیسته‌مى كۆمپیوته‌ریش داتا به‌یسه‌.

77. بونى فشاری زۆر له‌سه‌ر به‌ڕێوبه‌رایه‌تى گه‌نجینه. بونى فشاری زۆر له‌سه‌ر به‌ڕێوبه‌رایه‌تى گه‌نجینه

وه‌ك فه‌رمانبه‌رانى گه‌نجینه‌ى گه‌رمیان باســى لێوه‌ده‌كه‌ن، رۆژانه‌ 
بۆ راییكردنى كاره‌كانیان لۆدێكى زۆریان له‌سه‌ره‌، له‌گه‌ڵ ئه‌وه‌شدا 

فه‌رمانبه‌ریان وه‌كپێویست نیه‌، به‌تایبه‌ت بۆ به‌شى وردبینى.
تارق خالد، لێپرسراوى هۆبه‌ى وردبین له‌ به‌ڕێوبه‌رایه‌تى گه‌نجینه‌ى 
گه‌رمیــان، باس لــه‌وه‌ ده‌كات: رۆژانه‌ لۆدێكى زۆرمان له‌ســه‌ر بۆ 
راییكردنى كاره‌كان، چونكه‌ 72 یه‌كه‌ى ژمێریارى فه‌رمانگه‌كانمان 
له‌لایــه‌، ئــه‌م فه‌رمانبه‌رانه‌شــى كه‌ هه‌یه‌ به‌س نین بــۆ راییكردنى 
مامه‌ڵــه‌كان، به‌ڵكــو پێویســتمان بــه‌ 3 فه‌رمانبه‌ر هه‌یــه‌ بۆ هه‌ر 
ده‌ســته‌یه‌ك لــه‌ وردبینــى، له‌به‌ر ئــه‌وه‌ى دو ئیشــمان هه‌یه‌ هه‌م 
كاغــه‌ز هــه‌م ئۆنلاینیش، هه‌ر كاغه‌زێك كــه‌ دێته‌ لامان ده‌بێت به‌ 

ئۆنلاینیش تۆمار بكرێت.

هاوكات، په‌روین ره‌فیق، سه‌رپه‌رشتیارى ژمێریارى له‌ به‌ڕێوبه‌رایه‌تى 
گه‌نجینــه‌ى گه‌رمیان، ده‌ڵێــت: رۆژانه‌ لۆدێكى زۆرمان له‌ســه‌ره‌، 
چونكــه‌ كارى یه‌كــه‌ى ژمێریــارى فه‌رمانگه‌كان رایــی ده‌كه‌ین كه‌ 
مه‌ركه‌زین، له‌گه‌ڵ ئه‌وه‌شدا كارى ئه‌و به‌ڕێوبه‌رایه‌تیانه‌ش وردبینى 
ده‌كه‌یــن كــه‌ لامه‌ركه‌زین و یه‌كــه‌ى ژمێریارى تایبــه‌ت به‌ خۆیان 

هه‌یه‌.
لــه‌ به‌رامبه‌ردا، كه‌نعان جه‌بــار، به‌ڕێوبــه‌رى گه‌نجینه‌ى گه‌رمیان 
جه‌خت له‌وه‌ ده‌كاته‌وه‌: »رۆژانه‌ لۆدێكى زۆرمان له‌سه‌ره‌، چونكه‌ 
كارى ته‌واوى فه‌رمانگه‌ حكومیه‌كان دێته‌ لاى ئێمه‌، به‌جۆرێك 72 

حساب بانكیمان هه‌یه‌«.

88. كه‌میی خولی راهێنان بۆ فه‌رمانبه‌ران. كه‌میی خولی راهێنان بۆ فه‌رمانبه‌ران

به‌شــێك له‌ فه‌رمانبه‌رانى به‌ڕێوبه‌رایه‌تى گه‌نجینه‌ى گه‌رمیان باس 
له‌وه‌ده‌كه‌ن، كردنه‌وه‌ى راهێنانى به‌رزكردنه‌وه‌ى تواناى فه‌رمانبه‌ران 

گرنگه‌، له‌گه‌ڵ ئه‌وه‌شدا ئه‌زمونیش گرنگه‌ بۆ فه‌رمانبه‌ر.
تارق خالد، لێپرسراوى هۆبه‌ى وردبین له‌ به‌ڕێوبه‌رایه‌تى گه‌نجینه‌ى 
گه‌رمیــان، بــاس لــه‌وه‌ ده‌كات: »وه‌ك خــۆم 1 جــار راهێنانــى 
به‌رزكردنه‌وه‌ى توانــى فه‌رمانبه‌رانم بینیوه‌، كردنه‌وه‌ى راهێنانیش 
بۆ فه‌رمانبه‌رانى وردبین به‌ تایبه‌تى زۆر گرنگه‌، له‌گه‌ڵ ئه‌وه‌شــدا 

ئه‌زمون زۆر گرنگه‌«.
هاوكات، په‌روین ره‌فیق، سه‌رپه‌رشتیارى ژمێریارى له‌ به‌ڕێوبه‌رایه‌تى 
گه‌نجینه‌ى گه‌رمیان ،ده‌ڵێت: راهێنان گرنگه‌ بۆ فه‌رمانبه‌ران چه‌ند 
گرنگــه‌ هێنــده‌ش ئه‌زمون گرنگــه‌، چونكه‌ هه‌ندێكجــار خوله‌كان 

ده‌بینیت وه‌ك ئه‌زمونه‌كه‌ سودى نه‌بوه‌ بۆت، بۆیه‌ كاركردن گرنگه‌ 
له‌گه‌ڵ گرنگیدان به‌و كاره‌ى كه‌ ده‌یكه‌ى.

لــه‌ به‌رامبــه‌ردا، كه‌نعان جه‌بار، به‌ڕێوبــه‌رى گه‌نجینه‌ى گه‌رمیان، 
بــاس له‌وه‌ده‌كات: كردنــه‌وه‌ى راهێنان بــۆ به‌رزكردنه‌وه‌ى تواناى 
فه‌رمانبــه‌ران گرنگه‌ و به‌هاى خۆى، بــه‌ڵام كاتى ئه‌وێت، ئێمه‌ش 
به‌هۆى كه‌مى فه‌رمانبه‌ره‌وه‌ ناتوانین به‌ زۆرى به‌شدارى ئه‌و راهێنانه‌ 
بكه‌یــن كه‌ ده‌كرێنه‌وه‌، بۆ نمونه‌ له‌ ئیداره‌ى گه‌رمیان ئاماده‌كارى 
ده‌كرێــت بۆ كردنــه‌وه‌ى راهێنان و فه‌رمانبه‌رێكم به‌شــدار ده‌بێت 
تێیدا، له‌ ئێســتاوه‌ خه‌م دایگرتوم چۆن ئه‌و بۆشاییه‌ پڕبكه‌ینه‌وه‌ 

كه‌ ئه‌و ده‌ڕوات.



 به‌ڕێوبه‌رایه‌تـــى گه‌نجینـــه‌ى گه‌رمیـــان، یه‌كێكـــه‌ لـــه‌ به‌ڕێوبه‌رایه‌تیـــه‌ گرنگه‌كانى بـــوارى دارایـــی و ژمێریاریی 
لـــه‌ ســـنوره‌كه‌دا و گرێـــدراوه‌ بـــه‌ وه‌زاره‌تى دارایـــی هەرێمه‌وه‌، هـــه‌ر بابه‌تێـــك په‌یوه‌ندیدار بێت بـــه‌ داهات و 
خه‌رجیـــه‌وه‌ ده‌گه‌ڕێتـــه‌وه‌ بـــۆ ئـــه‌م به‌ڕێوبه‌رایه‌تیـــه‌ و كارى پاكتـــاوى داهـــات و خه‌رجـــی و هه‌مـــو بابه‌تێكى 
په‌یوه‌ســـت بـــه‌ لایه‌نـــى دارایـــی فه‌رمانگـــه‌ حكومییـــه‌كان و هه‌ندێـــك لـــه‌و كۆمپانیایانـــه‌ش كه‌ ئیـــش له‌گه‌ڵ 

به‌ڕێوه‌ده‌بات. ده‌كـــه‌ن،  حكومه‌تـــدا 

 به‌ڕێوبه‌رایه‌تیه‌كـــه‌ جگـــه‌ لـــه‌ بنكـــه‌ى ســـه‌ره‌كیی لـــه‌ كـــه‌لار، لـــه‌ قـــه‌زاى كفـــری و ناحیه‌كانـــى باوه‌نور و 
رزگارییـــش، بنكـــه‌ى هه‌یـــه‌، تێكـــڕاش 91 فه‌رمانبـــه‌رى هه‌یه‌ كه‌ به‌ســـه‌ر بنكـــه‌ و هۆبه‌ جیاوازه‌كانـــدا دابه‌ش 
بـــون. به‌ڕێوبه‌رایه‌تیه‌كـــه‌ بینـــای تایبـــه‌ت به‌خـــۆی نییـــه‌ بنكـــه‌ ســـه‌ره‌كییه‌كه‌ى له‌ كـــه‌لار له‌ بینـــای بانكى 

دایه‌. گه‌رمیـــان 

 ســـه‌رجه‌م دامـــوده‌زگا حكومییـــه‌كان بـــۆ راییكردنـــى مامه‌ڵـــه‌ى داراییـــان په‌یوه‌ســـتن بـــه‌ به‌ڕێوبه‌رایه‌تـــى 
گه‌نجینـــه‌ى گه‌رمیانـــه‌وه‌، هه‌ندێكیـــان كـــه‌ ژماره‌یـــان )48( ده‌زگایـــه‌ بـــه‌ شـــێوه‌ى مه‌ركه‌زیـــی و هه‌ندێكـــى 
تریشـــیان كـــه‌ ژماره‌یـــان )21( ده‌زگایـــه‌ به‌شـــێوه‌ى لامه‌ركه‌زیـــی گرێـــدراوى به‌ڕێوبه‌رایه‌تییه‌كـــه‌ن، ئه‌مـــه‌ش 

وایكـــردوه‌ فشـــارێكى زۆری كاركـــردن له‌ســـه‌ر به‌ڕێوبه‌رایه‌تییه‌كـــه‌ هه‌بێـــت.

 به‌گشـــتى ده‌زگا حكومییـــه‌كان په‌یوه‌ندییه‌كانیـــان له‌گـــه‌ڵ به‌ڕێوبه‌رایه‌تـــى گه‌نجینـــه‌ى گه‌رمیـــان بـــه‌ بـــاش 
ناوده‌بـــه‌ن، ئه‌گه‌رچـــی هه‌ردولایـــان جه‌خـــت له‌وه‌ده‌كه‌نـــه‌وه‌ كه‌ ناوبه‌ناو كێشـــه‌ و ئاســـته‌نگ دێته‌ پێشـــه‌وه‌، 

بـــه‌ڵام نه‌بون به‌هـــۆی وه‌ســـتانى كاروبـــاره‌كان و خزمه‌تگوزارییه‌كان.

 زۆربـــه‌ى كاره‌كانـــى به‌ڕێوبه‌رایه‌تیه‌كـــه‌ بـــه‌ شـــێوه‌ى نوســـراو و ته‌قلیدی ده‌كرێـــت، ئه‌گه‌رچی لـــه‌م ماوانه‌ى 
رابـــردودا لایه‌نـــى ئۆنلاینیش داخل كـــراوه‌، بەڵام گشـــتگیر نییە.

یه‌كه‌م: ده‌ره‌نجامیه‌كه‌م: ده‌ره‌نجام
به‌شى سێیه‌م: ده‌ره‌نجام و راسپارده‌كان

.

.

.

.

.

 به‌ڕێوبه‌رایه‌تـــى گه‌نجینـــه‌ى گه‌رمیـــان كاره‌كانـــى به‌ لیژنـــه‌ ئه‌نجام ده‌دات له‌ نێـــو خـــودى به‌ڕێوبه‌رایه‌تیه‌كه‌، 
جگـــه‌ له‌مـــه‌ش نوێنه‌ریـــان لـــه‌ كۆى ئـــه‌و لیژنانـــه‌دا هه‌یه‌ كه‌ لـــه‌ فه‌رمانگـــه‌كان پێكهێنـــراون بـــۆ هه‌ندێك له‌ 

كاره‌كان.
.

 خـــودى به‌ڕێوبه‌رایه‌تیه‌كـــه‌ چه‌ندیـــن كێشـــه‌ى جیـــاوازى هه‌یـــه‌، لـــه‌ نه‌بونـــى ئۆتۆمبیـــل و بینـــا و كـــۆگاى 
گونجـــاو بـــۆ هه‌ڵگرتنى دۆســـیه‌كان و پێداویســـتی دیكـــه‌، كـــه‌ كارده‌كاته‌ ســـه‌ر ئاســـتى خزمه‌تگوزارییه‌كان.

.
به‌ڕێوبه‌رایه‌تیه‌كـــه‌،  به‌رپرســـانى  به‌وتـــه‌ى  به‌ڕێوبه‌رایه‌تیه‌كـــه‌دا،  لـــه‌  هه‌یـــه‌  فه‌رمانبـــه‌ره‌ى  ژمـــاره‌  ئـــه‌و   
به‌شـــى راییكردنـــى كاروبـــاره‌كان به‌ خێرایی نـــاكات، هه‌روه‌ك كێشـــه‌ى كه‌میـــی فه‌رمانبه‌رى پســـپۆڕی بوارى 

هه‌یه‌. ژمێریارییشـــیان 

.
 به‌كه‌مـــی خولـــی راهێنـــان بـــۆ فه‌رمانبـــه‌ران ده‌كرێتـــه‌وه‌، به‌شـــێكى زۆریـــش په‌یوه‌نـــدی بـــه‌وه‌وه‌ هه‌یه‌ كه‌ 

ئیشـــوكارى به‌ڕێوبه‌رایه‌تیه‌كـــه‌ زۆره‌ و ناپه‌رژێنـــه‌ ســـه‌ر ئـــه‌وه‌ى فه‌رمانبـــه‌ر بخه‌نـــه‌ خولـــه‌وه‌.
.

دوه‌م: راسپارده‌كاندوه‌م: راسپارده‌كان

1. به‌ڕێوبه‌رایه‌تـــى گه‌نجینـــه‌ى گه‌رمیـــان، یه‌كێكـــه‌ لـــه‌ گرنگتریـــن ده‌زگا حكومییه‌كانـــى بـــوارى دارایـــی، چونكـــه‌ هه‌مو 
بابه‌تێكـــى په‌یوه‌ســـت بـــه‌ دارایی لـــه‌ هـــه‌ر فه‌رمانگه‌یه‌كى ســـنوره‌كه‌ به‌تایبه‌تـــى له‌ بـــوارى داهات و خـــه‌رج، ده‌چێته‌وه‌ 

ئـــه‌م به‌ڕێوبه‌رایه‌تییـــه‌. ئه‌مـــه‌ش وایكـــردوه‌ فشـــارێكى زۆر له‌ســـه‌ر به‌ڕێوبه‌رایه‌تییه‌كـــه‌ هه‌بێـــت.
بـــه‌ڵام هه‌ســـتى پێده‌كرێـــت ئه‌وه‌یه‌ كـــه‌ به‌ قـــه‌ده‌ر گرنگیـــی و زۆری ئیشـــوكاره‌كانى، پێداویســـتی بۆ فه‌راهـــه‌م نه‌كراوه‌، 
چونكـــه‌ به‌ڕێوبه‌رایه‌تیه‌كـــه‌ كێشـــه‌ى زۆری بونیادیـــی هه‌یـــه‌، هـــه‌ر لـــه‌ نه‌بونـــى بینـــا و كه‌می ســـتاف و نه‌بونـــى كۆگای 

باش و كه‌مـــى پێداویســـتی و... هتد.
بۆیـــه‌ ده‌بێـــت حكومه‌ت بارته‌قـــای ئه‌و ئه‌ركـــه‌ى خســـتویه‌تییه‌ ســـه‌ر به‌ڕێوبه‌رایه‌تییه‌كه‌، گرنگیشـــی پێبدات و كه‌شـــێكى 

وه‌هـــاى بۆ بســـازێنێت كـــه‌ بتوانێـــت خزمه‌تگوزارییه‌كانـــى به‌شـــێوه‌یه‌كى باشـــتر جێبه‌جێ بكات.

2. پشـــت به‌ســـتن بـــه‌ مامه‌ڵه‌ى ته‌قلیدیی و نوســـراو و كاغه‌ز، له‌و كێشـــانه‌ن كه‌ هـــه‌م تێچونیان زۆرتـــره‌، هه‌میش رۆتین، 
ئه‌مـــه‌ش دواجـــار بـــه‌ زیانـــى هاوڵاتیـــان به‌گشـــتى ده‌كه‌وێتـــه‌وه‌. ئه‌گه‌رچـــی هه‌نـــگاو نـــراوه‌ بۆ ئـــه‌وه‌ى كار بـــه‌ لایه‌نى 
ئه‌لیكترۆنـــى و ئۆنلایـــن بكرێـــت، پێویســـته‌ چ له‌م بـــواره‌ و چ لـــه‌ بواره‌كانى دیکـــه‌ش دا، حكومه‌ت هه‌نـــگاوى جیدیی تر 
بنێـــت به‌ئاقـــارى كاركـــردن به‌ شـــێوازی ئه‌لیكترۆنـــى، بۆ ئه‌مه‌ش پێویســـته‌ سیســـته‌مى نوێ و ئاســـان بخاتـــه‌كار كه‌ له‌ 

یـــه‌ك كاتدا ئیشـــوكاره‌كان ئاســـانتر بكاتـــه‌وه‌ و مامه‌ڵه‌كانیش زوتـــر رایی بكات.

3. كێشـــه‌ى نه‌بونـــى فه‌رمانبـــه‌رى پێویســـت لـــه‌ گه‌نجینـــه‌ى گه‌رمیاندا هه‌یـــه‌، ئه‌وه‌یشـــی واده‌كات كێشـــه‌كه‌ زه‌قتر بێت، 
زۆریـــی ئیـــش و به‌رپرســـیارێتى به‌ڕێوبه‌رایه‌تییه‌كه‌یـــه‌. بۆیـــه‌ ده‌بێـــت حكومـــه‌ت ئه‌مـــه‌ به‌هه‌نـــد وه‌ربگرێـــت و له‌پـــاش 
دروســـتكردنه‌وه‌ى ئه‌نجومه‌نـــى راژه‌شـــه‌وه‌، گرنگـــه‌ حكومـــه‌ت پێداچونه‌وه‌یـــه‌ك بـــكات و فه‌رمانگـــه‌كان به‌پێـــی گرنگیی 
و پێویســـتیی پۆڵێـــن بـــكات و فه‌رمانبـــه‌ران بۆ ئـــه‌و ده‌زگایانـــه‌ بگوازێته‌وه‌ كه‌ فشـــاریان زیاتـــر له‌ســـه‌ره‌ و كاره‌كانیان 

له‌پێشـــتره‌.

4. به‌گشـــتى ده‌زگا حكومییـــه‌كان لـــه‌ مامه‌ڵـــه‌ى گه‌نجینـــه‌ى گه‌رمیـــان رازیـــی بـــون، كـــه‌ ئه‌مـــه‌ش خاڵێكـــه‌ ده‌بێـــت 
به‌ڕێوبه‌رایه‌تییه‌كـــه‌ بـــره‌وى پێبـــدات و وابـــكات بـــه‌رده‌وام بێـــت، بـــه‌ڵام كێشـــه‌یان لـــه‌وه‌دا هه‌بو كـــه‌ زۆربه‌یجـــار وه‌كو 
پێویســـت پـــاره‌ی پێویســـت و شایســـته‌ى خۆیـــان پێنادرێـــت، ئه‌مـــه‌ش كێشـــه‌یه‌كه‌ كـــه‌ په‌یوه‌ندیـــی بـــه‌ به‌ڕێوبه‌رایه‌تى 
گه‌نجینـــه‌وه‌ نیـــه‌ و لـــه‌لای بانكـــه‌، بانكـــى گه‌رمیانیـــش هۆكاره‌كـــه‌ى بـــۆ كێشـــه‌ى كه‌مـــی و نه‌بونـــى پـــاره‌ى نه‌ختینه‌ 

ده‌گه‌ڕێنێتـــه‌وه‌.
پێویســـته‌ حكومه‌تـــى خۆجێـــی گه‌رمیـــان ئـــه‌م بابه‌تـــه‌ به‌هه‌نـــد وه‌ربگرێـــت و كۆبونـــه‌وه‌ى پێویســـت بـــكات و ئالیه‌تێك 
بدۆزێتـــه‌وه‌ بـــۆ چاره‌ســـه‌رى ئه‌م كێشـــه‌یه‌، به‌شـــێوه‌یه‌ك ره‌چاوى دۆخـــی هاوڵاتیـــان و دادپه‌روه‌ریی نێـــوان ده‌زگاكانیش 

. ێت بكر

5. دۆســـیه‌كانى به‌ڕێوبه‌رایه‌تـــى گه‌نجینـــه‌ى گه‌رمیـــان خراونه‌تـــه‌ شـــوێنێكه‌وه‌ كـــه‌ بـــه‌ كرێ گیـــراوه‌، به‌ڵام ئه‌م شـــوێنه‌ 
وادیـــاره‌ پارێـــزراو نییـــه‌ و به‌وتـــه‌ى به‌رپرســـانى به‌ڕێوبه‌رایه‌تیه‌كـــه‌ مه‌ترســـی له‌ســـه‌ره‌. بۆیـــه‌ ده‌بێـــت ئه‌م مه‌ترســـییه‌ 
به‌هه‌نـــد وه‌ربگیرێـــت و هـــه‌ر كۆگایه‌ك تایبـــه‌ت ده‌كرێت بـــه‌ هه‌ڵگرتنى دۆســـیه‌كان، بنه‌ماكانـــى ســـه‌لامه‌تى و پارێزراویی 

تیـــادا جێبه‌جـــێ بكرێت.

6. ئه‌گه‌رچـــی به‌هـــۆی كه‌مـــی ســـتافه‌وه‌ خولـــی پێویســـت بـــۆ فه‌رمانبـــه‌ران ناكرێتـــه‌وه‌، بـــه‌ڵام پێویســـته‌ ئالیه‌تێك بۆ 
ئه‌مـــه‌ بدۆزرێتـــه‌وه‌ و ئه‌نجامدانـــى خول بكرێـــت به‌ كارێكى بـــه‌رده‌وام، چونكه‌ زانراوه‌ كـــه‌ له‌ رێگه‌ى خوله‌وه‌ ئاشـــنا ده‌بن 

بـــه‌ زۆر میكانیـــزم و رێـــگاى ئه‌نجامدانى مامه‌ڵه‌ و ئیشـــوكاره‌كان به‌شـــێوه‌یه‌كى باشـــتر.

7. زۆربـــه‌ى به‌ڕێوبه‌رایه‌تیـــه‌كان كـــه‌ په‌یوه‌ندیـــدارن بـــه‌ بـــوارى داراییـــه‌وه‌ و له‌نێویشـــاندا به‌ڕێوبه‌رایه‌تـــى گه‌نجینـــه‌ى 
گه‌رمیـــان، هه‌ســـتیارن لـــه‌ بابه‌تـــى راگه‌یاندنـــى داهـــات دا، هه‌موشـــیان هۆكاره‌كـــه‌ى بـــۆ ئه‌وه‌ده‌گه‌ڕێننـــه‌وه‌ كـــه‌ لـــه‌ 
ده‌ســـه‌ڵاتى ئه‌وانـــدا نیـــه‌ داهات ئاشـــكرا بكـــه‌ن، له‌كاتێكـــدا ئاشـــكراكردنى داهـــات بنه‌مایه‌كى زۆر ســـاده‌ و ســـه‌ره‌تایی 

شـــه‌فافیه‌ته‌ و ته‌نانـــه‌ت ده‌بێـــت رۆژانـــه‌ش ئاشـــكرا بكرێـــن نـــه‌ك ئـــه‌وه‌ى بشـــاردرێنه‌وه‌ و رانه‌گه‌یه‌نرێن.

* ستافى یه‌كه‌ى چاودێرى حكومه‌تى خۆجێی گه‌رمیان:
1. زریان محه‌مه‌د
2. سروە کەریم

